
BUDJET TASHKILOTLARIDA 
QURILISH-TA’MIRLASH XARAJATLARI 
HISOBINING ASOSLARI
Azizova Zilola Lochin qizi
TDIU tadqiqotchisi

Annotatsiya: Budjet tashkilotlari faoliyatini amalga oshirishda asosiy vositalar va inventarlarning ishchi holatini ta’minlash 
uchun qurilish-ta’mirlash ishlari amalga oshiriladi. Ushbu qurilish-ta’mirlash ishlariga oid xarajatlarning maqsadli bo‘lishini 
va ular to‘g‘risida tizimlashtirilgan zarur axborotlarni shakllantirish uchun ularning hisobi yuritiladi. Ayniqsa, davlat bud-
jetidan moliyalashtiriluvchi budjet tashkilotlarida qurilish-ta’mirlash xarajatlari tarkibi va ular hisobining asoslarini tadqiq 
etish zarur. Ushbu maqolada budjet tashkilotlarida qurilish-ta’mirlash xarajatlari hisobining nazariy va uslubiy jihatlari 
yoritilgan.

Kalit soʻzlar: budjet, budjet tashkiloti, moliyalashtirish, xarajat, hisob, hisobot.
Abstract: Construction and repair works are carried out to ensure the working condition of the main assets and inventories 
in the activities of budget organizations. Accounts are kept for the purposes of these construction-repair expenses and 
to provide systematic and necessary information about them. In particular, it is necessary to study the composition of 
construction and repair costs and the basis for their calculation in budget organizations financed from the state budget. 
This article describes the theoretical and methodological aspects of accounting for construction and repair costs in budget 
organizations.

Key words: budget, budget organization, financing, cost, accounting, report.
Аннотация: Строительно-ремонтные работы проводятся для обеспечения работоспособного состояния основных 
средств и материальных средств в деятельности бюджетных организаций. Учет ведется для целей данных стро-
ительно-ремонтных расходов и для формирования систематической и необходимой информации о них. В част-
ности, необходимо изучить состав затрат на строительство и ремонт и основу их учета в бюджетных организациях, 
финансируемых из государственного бюджета. В данной статье рассмотрены теоретические и методологические 
аспекты учета затрат на строительство и ремонт в бюджетных организациях.

Ключевые слова: бюджет, бюджетная организация, финансирование, затраты, учет, отчет.

K I R I S H
Oʻzbekiston Respublikasi Prezidentining Farmoni bilan tasdiqlangan “Oʻzbekiston – 2030” strategiyasi 

doirasida davlat organlari va tashkilotlarining faoliyatida bir qator muhim vazifalar belgilab berilgan. Ushbu 
vazifalardan biri, 2024-yildan boshlab har yili kamida 100 ta umumiy oʻrta ta’lim muassasalarini qurishdir. 
Shu ningdek, 2024–2030-yillarda 432 ta madaniyat markazlarida qurilish-ta’mirlash ishlarini amalga oshirish 
va rivoj langan davlatlarda qabul qilingan qurilish xavfsizligi me’yorlari asosida yangi standartlarni joriy qilish 
maqsad qilib qoʻyilgan.

Mamlakatda olib borilayotgan islohotlar samaradorlikni oshirish va resurslardan tejamkorlik bilan foyda-
lanishga asoslanadi. Davlat budjeti hisobidan qurilish sohasiga ajratilayotgan mablagʻlar hajmi yildan-yilga 
ortib bormoqda. 2024-yilga moʻljallangan loyihalarga koʻra, 317 ta maktab qurilishi va rekonstruksiya qilinishi 
rejalashtirilgan, ammo joylardagi talabni va masalaning muhimligini inobatga olib, Prezident Shavkat Mirziyoev 
qoʻshimcha ravishda yana 150 ta maktab qurilishi uchun mablagʻ ajratish taklifini kiritdi.

Ushbu mablagʻlarni oqilona va samarali sarflash muhim ahamiyatga ega boʻlib, joylarda amalga oshiri-
ladigan qurilish-ta’mirlash ishlarida ajratilgan mablagʻlarning natijadorligini oshirish zarur.

Shu bilan birga, ajratilayotgan mablagʻlardan oqilona foydalanish va ularning natijadorligini oshirish 
ma salasiga alohida e’tibor qaratildi. Bunda, nazoratni amalga oshiruvchi tashkilotlarda mutaxassislar soni va 
vaqtning chegaralanganligi, ayni paytda ajratilayotgan mablagʻlar hajmining ortib borishi eng muhim muammo-
lardan biri sifatida koʻrsatilgan. Hozirgi kunda olib borilayotgan ilmiy tadqiqotlar shuni koʻrsatmoqdaki, davlat 
moliyaviy nazorati tizimida qurilish-ta’mirlash xarajatlarini va ularning hisobini oʻrganish zarur. Shuningdek, bu 
yoʻnalishdagi izlanishlar va tadqiqotlarning etarli darajada emasligi ushbu mavzining dolzarbligi va ahamiyatini 
belgilab beradi.

Bundan tashqari, budjet tashkilotlarida qurilish-ta’mirlash xarajatlarini moliyalashtirish va uning hisobini 
toʻgʻri yuritish boʻyicha ilmiy asoslangan tadqiqotlarni amalga oshirish zarurati paydo boʻlmoqda. Bu tadqiqotlar 
davlat resurslaridan samarali foydalanishni ta’minlash hamda qurilish-ta’mirlash ishlarining sifatini va natijador-
ligini oshirishda muhim rol oʻynaydi.

M A V Z U G A  O I D  A D A B I Y O T L A R  T A H L I L I
Budjet tashkilotlarida qurilish-ta’mirlash xarajatlarini amalga oshirish va ularning hisobini yuritish boʻyicha 

nazariy va uslubiy asoslarni yaratish va takomillashtirish masalalarida asosan xorijlik iqtisodchi olimlar ilmiy 
tadqiqotlar olib borishgan. Bu olimlar qatoriga M. Vasileva, V. Jukov, N. Kondaurova, S. Ryabuxin, A. Saunin, 
E. Smirnov, S. Stepashin, Z. Chernyadevalarni kiritish mumkin. Ular budjet tashkilotlarida qurilish-ta’mirlash 
xarajatlarining iqtisodiy jihatlarini oʻrganib, bu sohadagi muammolarni keng yoritishgan.

Mamlakatimiz iqtisodchi olimlari ham ushbu yoʻnalishda tadqiqotlar olib borib, ta’mirlash xarajatlarini 
rejalashtirish, amalga oshirish, moliyalashtirish va ularning hisobini yuritishga oid nazariy jihatlarni oʻrga-
nishgan. Bu tadqiqotlarda asosan moliyaviy hisobot, buxgalteriya hisobi va ichki audit xizmatining rivojlanishi 
va uning nazariy jihatlari yoritilgan. Jumladan, K. Axmedjanov, R. Dusmuratov, B. Jumamuratov, A. Ibragimov, 
A. Karimov, M. Mamatqulov, S. Mexmonov, A. Ostonokulov, M. Pardaev, B.B. Sugirbaev, T. Haydarov,  
B. Hamdamov va Sh. Gʻanievlarning asarlari bu sohadagi muhim ishlarning nazariy asoslarini koʻrsatadi.

Biroq, ushbu olimlar tomonidan budjet mablagʻlari hisobidan moliyalashtiriladigan qurilish-ta’mirlash xara-
jatlarini amalga oshirish, ularning hisobini yuritish va auditini tashkil etish kabi masalalar umumiy nazariy jihatlar 
orqali yoritilgan va batafsil amaliy tahlilga unchalik e’tibor berilmagan. Shu sababli, bu yoʻnalishda ham nazariy, 
ham amaliy jihatlarni qamrab oluvchi ilmiy tadqiqotlar oʻtkazish zarur. Ushbu tadqiqotlar orqali qurilish-ta’mir-
lash xarajatlari va ularning hisobini yuritishni yanada mukammallashtirishga va davlat moliyaviy nazoratining 
samaradorligini oshirishga imkoniyat yaratiladi.

T A D Q I Q O T  M E T O D O L O G I YA S I
Ushbu ishlanmani shakllantirishda quyidagi ilmiy usullardan keng foydalanildi: abstrakt mantiqiy fikrlash, 

taqqoslash, guruhlash, kuzatish va tahlil qilish, induksiya va deduksiya, analiz va sintez, monografik kuzatuv, 
shuningdek, statistik va iqtisodiy tahlil usullari. Ushbu metodlar ishlanmaning nazariy asoslarini shakllantirish, 
amaliyotdagi holatlarni tahlil qilish va qurilish-ta’mirlash xarajatlari hisobining samaradorligini oshirish boʻyicha 
tavsiyalarni ilmiy jihatdan asoslash uchun qoʻllanildi.

T A H L I L  V A  N A T I J A L A R
Bizga ma’lumki, har qanday asosiy vosita va inventarlar eskirish xususiyatiga ega. Shu sababdan ham bux-

galteriya hisobida eskirish me’yorlari asosida asosiy vositalarni, shu jumladan, bino va inshootlarni eskirishining 
hisobi yuritib boriladi. Vaqt oʻtishi bilan budjet tashkilotlari balansidan turgan bino va inshootlar hamda inventarlar 
jismonan, ham ma’nan eskiradi. Shu bilan birga, shiddat bilan oʻzgarib borayotgan zamonda budjet tashkilotlari 
tomonidan koʻrsatilayotgan xizmatlarga xalqning ehtiyoji va talablari ortib boradi. Bunday ehtiyoj va talablarni 
doimiy qondirib borish zarur. Budjet tashkilotlari oʻz funksiyalarini belgilangan tartibda yuqori darajada amalga 
oshirishlari uchun bino va inshootlardagi shart-sharoitlar doimo ishchi va soz holatda boʻlishi juda muhimdir. 
Binolarning kommunikasiya tizimlari, quvurlari, aloqa vositalari, issiqlik va sovuq suv tizimlari doimo soz holatda 
boʻlishi, zamonaviy shart-sharoitlar yaratilishi tashkilotda strategik ahamiyat kasb etadi. Ushbu maqsadlarni 
amalga oshirish uchun budjet mablagʻlari hisobidan xarajatlar amalga oshiriladi. Qurilish-ta’mirlash xarajatlarini 
amalga oshirish uchun tegishli mutaxassislar tomonidan bino va inshootlarning holati oʻrganilishi va oʻrganish 
natijasida tuzilgan nuqson dalolatnomalari asos boʻlib xizmat qiladi.

Budjet tashkilotlarida qurilish-ta’mirlash ishlarini amalga oshirishda oʻziga xos jihatlarini koʻrib chiqamiz. 
Qurilish-ta’mirlash ishlari buxgalteriya hisobi va soliqqa tortish masalalarida oʻzini ta’sirini oʻtkazuvchi bir qator 
oʻziga xos xususiyatlar mavjud boʻlib, ulardan eng muhumlari:

1. Uzoq muddatli ishlab chiqarish sikli. Qurilish jarayoni bir va undan ortiq hisobot davriga choʻzilishi. 
Muhimligi:
• Obyektning tannarxi qurilishning butun davri davomida aniqlanadi;
• Hisob-kitoblar shartli tayyor mahsulotlar uchun amalga oshiriladi. Masalan, ishning tugallangan bosqichidan 

soʻng, muayyan ish turlari yopiladi;
•  Daromad va moliyaviy natijalar ham qurilish tugallanganidan soʻng, ham qurilish obyektining bir qismi tayyor 

boʻlganda shakllanadi.
2. Qurilish-ta’mirlash ishlarining jamoaviy xususiyati. Qurilishda mehnatga haq toʻlashning jamoaviy 

(brigada) shakliga asosan qoʻllanilishi. Buning muhimligi shundaki:

•  Jamoa (brigada) a’zolari oʻrtasida mehnatga haq toʻlashni taqsimlashning aniq usullarini qoʻllash (masalan, 
mehnat ishtiroki koeffisienti (KTU) yordamida hisoblash);

•  Mukofotning maxsus shakllari qoʻllanilishi (masalan, ma’lum miqdordagi ishni muddatidan oldin bajarish 
uchun).
2. Katta miqdordagi xomashyo materiallar xarajati. Qurilish jarayonida hajm jihatidan ham, nomenklatura 

boʻyicha ham koʻp xil turdagi materiallar qoʻllaniladi. Ular turli narxlarda hisobga olinishi mumkin (masalan, 
qurilishning uzoq muddatligi va inflyasiya tufayli narxlarning oʻzgarishi, shuningdek, etkazib beruvchilarning 
xilma-xilligi).

3. Moliyalashtirish manbai. Obyektlarni moliyalashtirish alohida tartibda markazlashtirilgan manbalar 
(davlat budjeti va budjetdan tashqari maqsadli jamgʻarmalar mablagʻlari; Hukumat qarorlari bilan alohida 
tarmoq  lar va korxonalarning maxsus mablagʻlari hisobidan shakllanadigan mablagʻlar; kafillik asosida yoki 
nomidan jalb qilingan xorijiy kreditlar) hisobidan amalga oshiriladi.

Ushbu hisob-kitob tartibida avansning mutanosib chegirilishini hisobga olgan holda bajarilgan ish haqining 
95 foizi toʻlanadi. Qolgan 5 foizi faqat shartnomada belgilangan kafolat muddati tugaganidan keyin toʻlanadi. 
Bu debitorlik qarzlari uzoq vaqt davomida qayd etilishiga olib keladi, chunki kafolat muddati ish turiga qarab  
1 yildan 3 yilgacha belgilanishi mumkin.

Yangidan qupish

Mukammal ta'miplash

Jopiy ta'miplash

Qayta qupish (pekonctpuksiya)

1- pacm. Budjet tashkilotlarida qurilish-ta’mirlash ishlarining turlari.

Bino va inshootlarni yangidan qurish – bu ma’lum bir er uchastkasidan noldan bino qurish jarayonini 
anglatadi. Yangi bino va inshootlar, turli maqsadlarda ularga boʻlgan ehtiyojlarni qondirish maqsadida quriladi. 
Binoni yangi qurish jarayonida loyihalashdan tortib, tayyor obyektni ishga tushirishgacha boʻlgan barcha 
bosqichlarni oʻz ichiga qamrab oladi. Bunga sayt tanlash, loyihani ishlab chiqish, ruxsatnomalar va lisenziyalar 
olish, poydevor qurish, devorlar va tomlarni qurish, kommunal tarmoqlar tizimlarini oʻrnatish kiradi. Yangi quri-
lishning maqsadi odamlarning hayoti va mehnati uchun yangi qulay sharoitlar yaratish, shuningdek, investisiya 
loyihalarini amalga oshirish boʻlishi mumkin.

Binoni qayta qurish – bu mavjud binolarning funksionalligi, estetikasi va zamonaviyligini yaxshilash maq-
sadida uni qayta tiklash va modernizasiya qilish jarayonini anglatadi. Qayta qurish binolarning rejasini oʻzgar-
tirish, tuzilmalarni mustahkamlash, kommunikasiyalarni almashtirish va binolarning fasad qismini yangilashni 
oʻz ichiga olishi mumkin. Bundan asosiy maqsad insonlarning yashash va mehnat sharoitlarini yaxshilash, shu-
ningdek, binolarning energiya samaradorligini oshirishdan iboratdir. Qayta qurish ehtiyojlar va imkoniyatlarga 
qarab qisman yoki toʻliq boʻlishi mumkin.

Mukkammal ta’mirlash – bino yoki inshootni qayta tiklash va obodonlashtirish, jumladan, eskirgan tizim va 
kommunikasiyalarni almashtirish, poydevor, tom, devor va boshqa inshootlarni ta’mirlash, shuningdek, ichki va 
tashqi koʻrinishini yangilash boʻyicha kompleks ishlarni anglatadi. Kapital ta’mirlash uy-joy yoki tijorat koʻchmas 
mulkining sifati va energiya samaradorligini yaxshilash, aholi yoki foydalanuvchilar uchun xavfsizlik va qulay-
likni oshirish maqsadida amalga oshiriladi.

Joriy ta’mirlash – bu bino va uning elementlarini ishchan holatda saqlash uchun muntazam ravishda 
amalga oshiriladigan ta’mirlash ishlarini anglatadi. Bularga devorlarni boʻyash, shikastlangan deraza va eshik-
larni, pollarni almashtirish, tomni ta’mirlash, elektr, santexnika va boshqalar kiradi. Joriy ta’mirlash mukammal 
ta’mirlash hisoblanmaydi va binolarning funksionalligi hamda xizmat muddatini uzaytirish maqsadida amalga 
oshiriladi.

Budjet tashkilotlarida asosiy vositalarni kapital ta’mirlashda ikki xil yoʻnalishga ajratib oʻrganishimiz 
maqsadga muvofiqdir. Sababi shundaki, uskunalar va bino-inshootlarni kapital ta’mirlashda talablar bir-biridan 
farq qiladi.

Uskunalar va transport vositalarini kapital ta’mirlash – agregatni toʻliq ajratib yigʻish, bazaviy va korpus 
detallari va uzellarini ta’mirlash, barcha eskirgan detallar va uzellarni almashtirish yoki tiklash hamda agregatni 
yigʻish, sozlash va sinab koʻrishni anglatadi. Binolar va inshootlarni kapital ta’mirlash esa bazaviy va korpus 
detallari va uzellarni ta’mirlash, barcha eskirgan konstruksiyalarning detallari va uzellarini almashtirish yoki 
tiklashni oʻz ichiga oladi.

Asosiy vositalarni mukammal va joriy ta’mirlash xarajatlarini amalga oshirish uchun budjet tashkilotlari 
gʻaznachilik boʻlimlaridan shartnomalarni roʻyxatdan oʻtkazishlari zarur. Bunda IV guruh xarajatlari boʻyicha 
shartnomalar amal qilish muddati tegishli moliya yilining 31 dekabridan kechikmagan muddatga tuzilishi lozim.

Davlat budjeti mablagʻlari hisobidan moliyalashtirish ta’minlanadigan bino hamda inshootlarni mukammal 
ta’mirlashning manzilli roʻyxatlari har yili moliya organlarida roʻyxatga olingan yillik asosiy smetalarda koʻzda 
tutilgan mablagʻlar doirasida buyurtmachilar tomonidan shakllantiriladi.

Budjet tashkilotlarini saqlash xarajatlari yillik asosiy smetada koʻzda tutilgan mablagʻlar doirasida tuzilgan 
binolar va inshootlarni mukammal ta’mirlashning manzilli roʻyxatlarida quyidagilar hisobga olinishi zarur:

• avvalgi yilda bino va inshootlarni mukammal ta’mirlashning manzilli roʻyxatlarida koʻzda tutilgan 
bajarilgan ishlar va xizmatlar, obyektlar boʻyicha etkazib berilgan qurilish materiallari va jihozlar uchun kredi-
torlik qarzdorligini qoplash;

• oʻtgan yilgi manzilli roʻyxatlarda hisobga olingan mukammal ta’mirlash obyektlarining tugallanishi;
• texnik pasportlari va belgilangan tartibda tasdiqlangan loyiha hujjatlari, jumladan, resurs smetasi  

(lo yihani tasdiqlash kuniga Markaziy bank kursi boʻyicha mukammal ta’mirlashning boshlangʻich qiymati  
10 ming AQSh dollaridan ortiq summaga ekvivalent boʻlgan obyektlar) yoki nuqson dalolatnomalari asosida 
tuzilgan mukammal ta’mirlash boʻyicha ishlar roʻyxatiga (loyihani tasdiqlash kuniga mukammal ta’mirlashning 
boshlangʻich qiymati Markaziy bank kursi boʻyicha 10 ming AQSh dollaridan ortiq boʻlmagan obyektlar uchun) 
ega boʻlgan mukammal ta’mirlash obyektlari;

• nuqson dalolatnomalariga asosan mukammal ta’mirlanishi zarur boʻlgan obyektlarning loyiha hujjatla-
rini, jumladan, resurs smetasini ishlab chiqish.

Budjet tashkilotlarining xarajatlarini moliyalashtirish (toʻlash) tartibi quyidagi ketma-ketlikda amalga 
oshiriladi:

I. Ish haqi va unga tenglashtirilgan toʻlovlar (bolali oilalarga nafaqalar va kam ta’minlangan oilalarga moddiy 
yordam, stipendiyalar va boshqalar); II. Ish haqiga qoʻshimchalar; III. Mukammal qoʻyilmalar (Davlat investisiya 
dasturida nazarda tutilgan aniq roʻyxatlarga muvofiq); IV. Boshqa xarajatlar.

Qurilish-ta’mirlash xarajatlari, asosan, xarajatlarning uchinchi va toʻrtinchi guruhida amalga oshiriladi, 
bundan tashqari, budjet tashkilotlarining rivojlantirish jamgʻarmasi hisobidan ham amalga oshirilishi mumkin.

Budjet tashkilotlarida qurilish-ta’mirlash ishlarini amalga oshirishning 2 xil usullari mavjud:
1. Podryad uslubi – bu uslubda qurilish va ta’mirlash ishlari maxsus tashkilotlarga yoki pudratchi kom-

paniyalarga tender asosida topshiriladi. Ushbu tashkilotlar obyektdagi barcha qurilish, ta’mirlash va jihozlash 
ishlarini toʻliq amalga oshiradilar. Podryad uslubi koʻpincha katta miqdordagi yoki murakkab loyihalar uchun 
qoʻllaniladi, chunki bu holatda ixtisoslashgan kompaniyalar va pudratchilar barcha ishlarni boshqarishlari lozim.

2. Xoʻjalik uslubi – bu uslubda qurilish va ta’mirlash ishlari toʻgʻridan-toʻgʻri budjet tashkilotlari tomonidan 
amalga oshiriladi. Xoʻjalik uslubi asosan kichik miqdordagi yoki kam murakkablikka ega loyihalar uchun qoʻl-
laniladi. Bunda tashkilotlar oʻz xodimlari yoki vaqtinchalik ishchilar yordamida ta’mirlash va qurilish ishlarini 
bajaradilar. Bu uslub, koʻpincha, mablagʻlarni tejash maqsadida qoʻllaniladi, lekin professional pudratchilar yoki 
qurilish tashkilotlari ishtirok etmaganligi sababli, ishlarning sifatiga va tezligiga ta’sir qilishi mumkin.

Pudrat usuli Xoʻjalik usuli

Qurilish-ta'mirlash  ishlarini amalga oshirish usullari

2-pacm. Qurilish-ta’mirlash  ishlarini amalga oshirish usullari1.

Pudrat usulida amalga oshirilgan boʻlsa, buyurtmachi va pudratchi oʻrtasida pudrat shartnomasi imzola-
nadi. Bu fuqarolik-huquqiy bitim boʻlib, unga koʻra, bir taraf (pudratchi) ikkinchi taraf (buyurtmachi)ning top-
shirigʻiga binoan muayyan ishni bajarish va uning natijasini buyurtmachiga belgilangan muddatda topshirish 
majburiyatini oladi. Buyurtmachi esa ish natijasini qabul qilib olish va buning uchun haq toʻlash majburiyatini 
oladi.

Oʻzbekiston Respublikasida Pudrat shartnomasining maishiy pudrat, qurilish pudrati, loyiha va qidiruv ish-
lari pudrati, ilmiy tadqiqot, tajriba-konstruktorlik va texnologiya ishlari pudrati kabi alohida turlari mavjud. Pudrat 
shartnomasi buyumni tayyorlash yoki qayta ishlash yoki boshqa ishni bajarib, uning natijalarini buyurtmachiga 
topshirish borasida tuziladi.

1  Муaллиф тoмoнидaн тузилгaн.

Buyum tayyorlash uchun tuzilgan pudrat shartnomasi boʻyicha pudratchi buyumga boʻlgan huquqni buyurt-
machiga beradi. Agar shartnomada boshqacha qoida belgilanmagan boʻlsa, pudratchi buyurtmachining topshi-
rigʻini bajarish usullarini oʻzi belgilaydi. Agar pudrat shartnomasida boshqacha qoida nazarda tutilmagan boʻlsa, 
ish pudratchining nazoratida, uning xomashyo materiallaridan, oʻzining ishchi kuchi bilan va asosiy vositalari-
 dan foydalangan holda bajaradi.

Pudratchi oʻzi bergan materiallar va uskunalarning sifatiga, shuningdek, uchinchi shaxslarning huquqlari 
boʻlgan materiallar va uskunalarni berganligi uchun javob beradi. Agar qonun yoki pudrat shartnomasidan 
pudratchining shartnomada nazarda tutilgan ishni shaxsan bajarish majburiyati kelib chiqmagan boʻlsa, 
pudratchi oʻz majburiyatlarini bajarish uchun boshqa shaxslar (subpudrat tashkilotlar)ni jalb qilishi mumkin. Bu 
holda pudratchi bosh pudratchi vazifasini bajaradi.

Pudrat shartnomasiga oid huquqiy holatlar Oʻzbekiston Respublikasi Fuqarolik Kodeksida aks ettirilgan.
Xoʻjalik usulida amalga oshirilgan qurilish-ta’mirlash ishlari budjet tashkilotining oʻz ishchi kuchi va vosi-

talari yordamida amalga oshiriladi. Bunda ham qurilish-ta’mirlash ishlari boshlanishidan oldin har bir obyekt 
boʻyicha ularni ta’mirdan oʻtkazishning zarurligini asoslash uchun obyektni koʻrikdan oʻtkazish natijalari boʻyicha 
nuqson dalolatnomasi tuziladi. Unda obyektning texnik holati tavsifi, shuningdek, nosozliklar, nuqsonlarni bar-
taraf etish boʻyicha tavsiya qilinadigan tadbirlar va zarur ta’mirlash ishlarining hajmi boʻyicha takliflar keltiriladi.

Nuqsonlar dalolatnomasi budjet tashkiloti rahbari tomonidan tasdiqlanadi. Budjet tashkilotlarining bux-
galteriya hisobi “Tugallanmagan qurilish” subschyotida, qurilish pudrat yoki xoʻjalik usulida amalga oshirili-
shidan qat’i nazar kapital qurilish smetalari, smeta-loyiha hisob-kitoblari va titul roʻyxatlarida keltirilgan bino 
va inshootlarni barpo etish, uskunalar, asboblar, inventarlar va boshqa jihozlarni sotib olish boʻyicha xarajatlar 
hisobga olinadi.

Agar qurilish xoʻjalik usulida olib borilayotgan boʻlsa, qilingan xarajat summalariga “Tugallanmagan quri-
lish” subschyot debetlanadi va pul mablagʻlari, hisob-kitoblar, qurilish materiallari va oʻrnatiladigan jihozlar, mol 
etkazib beruvchilar va pudratchilar bilan olib boriladigan hisob-kitoblarning tegishli subschyotlari kreditlanadi.

Agar qurilish pudrat usulida olib borilayotgan boʻlsa, u holda pudratchilar tomonidan qurilish ishlari bajaril-
gandan soʻng toʻlov uchun taqdim qilingan hisobvaraqlar summasiga “Tugallanmagan qurilish” subschyoti 
de betlanadi va “Mol etkazib beruvchilar va pudratchilar bilan hisob-kitoblar” subschyoti kreditlanadi. Bitkazilgan 
va foydalanishga topshirilgan qurilish obyektlari dalolatnomalar asosida asosiy vosita schyotning tegishli sub-
schyotlari debetiga va “Tugallanmagan qurilish” subschyotining kreditiga yoziladi.

Bitkazilmagan hamda bitkazilib, lekin foydalanishga topshirilmagan, tegishli qabul qilish dalolatnomalari 
bilan rasmiylashtirilmagan qurilish obyektlari va rekonstruksiyalar boʻyicha xarajatlar “Tugallanmagan qurilish” 
subschyot boʻyicha keyingi yil balansiga oʻtkaziladi.

Xoʻjalik usulida amalga oshirilayotgan qurilishga “Tugallanmagan qurilish” subschyot boʻyicha qilingan 
xarajatlarning analitik hisobi xarajat elementlari, ya’ni ish haqi, materiallar, boshqa bevosita sarflar va ustama 
xarajatlarga boʻlingan holda har bir obyekt boʻyicha alohida yuritiladi.

Budjet tashkilotlarida qurilish-ta’mirlash  xarajatlarini amalga oshirishda shartnomalar tuzish va ularni shart-
larini kelishib olish muhim jarayon hisoblanadi. Obyekt qurilishiga shartnoma tanlov savdolari natijalari boʻyicha 
belgilangan qurilishning butun davriga yangi qurilishga, ishlab turgan korxonalarni kengaytirish, rekonstruksiya 
qilish va texnika bilan qayta jihozlashga tuziladi. Shartnoma Oʻzbekiston Pespublikasining Fuqarolik kodeksi, 
“Xoʻjalik yurituvchi subyektlar faoliyatining shartnomaviy-huquqiy bazasi toʻgʻrisida”gi Oʻzbekiston Pespublikasi 
Qonuni hamda mukammal qurilish sohasidagi boshqa normativ-huquqiy hujjatlar talablariga muvofiq tuziladi. 
Markazlashtirilgan manbalar hisobiga obyektlar qurilishiga shartnomalap tuzish huquqiga ega boʻlgan tashkilot 
buyurtmachi hisoblanadi.

Markazlashtirilgan manbalar hisobiga obyektlar qurilishiga shartnoma boʻyicha pudratchilar tanlov 
savdolari shartlariga va tuzilgan shartnomaga muvofiq ishlar bajarilishini ta’minlashga qodir boʻlgan yuridik 
shaxslar boʻlishlari mumkin. Buyurtmachi va pudratchi, bosh pudratchi va subpudratchilar, loyiha tashkilot-
lari va asbob-uskunalar, qurilish materiallari va konstpuksiyalarini etkazib beruvchilar oʻrtasidagi munosabatlar 
vositachi tashkilotlar va boshqa oraliq boʻgʻinlarning ishtirokisiz faqat shartnoma asosida quriladi. Bunda ham 
moddiy-texnika resurslarini oʻzaro bergan holda, ham ular berilmagan holda subpudrat tashkilotlar tomonidan 
ishlarning bajarilishi bitta obyekt qurilishi doirasida vositachining ishi hamda moddiy-texnika resurslarini tash-
qariga realizasiya qilish, deb hisoblanmaydi.

Tanlov savdolari shartlariga muvofiq qurilish muddati bir kalendar yil doirasidan tashqariga chiqadigan 
obyektlar boʻyicha ikkinchi va keyingi yillarga ishlarning qoldiq hajmi qiymati belgilangan tartibda aniqlashtiriladi. 
Qoldiq qiymatning aniqlashtirilishi asosiy bosh shartnomaga ilova qilinadigan qoʻshimcha bitim bilan pasmiy-
lashtiriladi. Shartnomaga ishlar hajmining koʻpayishi yoki loyihaning oʻzgartirilishi bilan bogʻliq oʻzgartirishlar 
kiritilishiga qonun hujjatlarida belgilangan hollardan tashqari yoʻl qoʻyilmaydi.

Shartnoma tuzishda buyurtmachi va pudratchi alohida shartlar bilan qonun hujjatlariga muvofiq unda 
boshqa majburiyatlarni ham nazarda tutishlari mumkin. Subpudratchilar va etkazib beruvchilar (ishlab chiqaruv-

chilar)ni tanlash bosh pudratchi tomonidan tanlov savdolari natijalari boʻyicha tuzilgan bosh shartnoma boʻ yicha 
majburiyatlar saqlanib qolinishi sharti bilan mustaqil amalga oshiriladi. Obyektlar qurilishiga shartnoma boʻyicha 
majburiyatlarning bajarilishi qonun hujjatlariga muvofiq kafillik, kafolat shaklida va boshqa shakllarda ta’min-
lanadi. Obyekt qurilishi shartnomasida aks ettiriladigan oʻzaro hisob-kitob shartlari qonun hujjatlari talablariga 
muvofiq belgilanadi.

Budjet tashkilotlarida qurilish ta’mirlash xarajatlarida oʻzaro hisob-kitob qilish ular oʻrtasida tuzilgan shart-
nomada nazarda tutilgan tartibda amalga oshiriladi.

Hisob-kitoblarni amalga oshirish uchun har oyda, hisobot davridan keyingi oyning 5-kunidan kechikmay, 
buyurtmachilar tomonidan moliya organiga belgilangan tartibdagi tacdiqlovchi hujjatlar bilan bipga belgilangan 
shakl boʻyicha Markazlashtirilgan mukammal qoʻyilmalardan foydalanilishi toʻgʻrisida hisobotlar taqdim etiladi. 
Obyektni foydalanishga tayyor holda qurishda buyurtmachi tomonidan moliya organiga mablagʻ bilan ta’min-
lash jadvaliga muvofiq qiymatining 50 foizi doirasida obyekt qurilishiga avans bepish va joriy mablagʻ bilan 
ta’minlash uchun mablagʻ ajratishga buyurtmanoma taqdim etiladi. 

Qurilish-ta’mirlash xarajatlarini moliyalashtirish loyihalashtirish korxonalari tomonidan ishlab chiqilgan lo -
yiha-smeta hujjatlari hamda uni tegishli ekspertiza xulosasi asosida davlat xaridlari toʻgʻrisidagi qonun talab-
laridan kelib chiqib, shartnoma orqali amalga oshiriladi. Odatda, shartnomada 15 yoki 30 foiz oldindan toʻlov 
hamda bajarilgan ishga nisbatan qolgan qarzdorliklar oyma-oy avans toʻlovlarini proporsional ushlab qolgan 
holda amalga oshiriladi. Qurilish smetasini chuqurroq oʻrganadigan boʻlsak, u quyidagi yoʻnalishlardan iboratdir:

1. ish haqi va ajratma;
2. qurilish mollari, mashina mexanizmlar, jihozlar;
3. pudratchining boshqa xarajatlari (odatda, statistika qoʻmitasining 2005-yildagi ma’lumotlari asosida 

foizda belgilanadi).
Budjet mablagʻlari hisobidan qurilish obyekti shartnoma shartlari asosida moliyalashtirilganda loyiha-smeta 

hujjatlarida yoʻnalishlarga qancha miqdorda rejalashtirilganidan qat’i nazar, pudratchi tomonidan oʻzi mustaqil 
xarajatlarni amalga oshiradi. Budjet mablagʻlari bir marta pudratchi hisob raqamiga oʻtkazib berilganidan soʻng 
pudratchi korxonani nazorat qilish imkoni boʻlmaydi. Qurilish bahosini shartnomaviy joriy narxlarda aniqlash 
qoidalari  NQ 4.01.16-09 (2009) asosan qurilish obyektining dastlabki va shartnomaviy joriy narxlariga boʻlinadi. 
Dastlabki narx – tanlov savdolari predmetining buyurtmachi yoki uning buyurtmasiga koʻra loyiha yoki ixtisos-
lashgan tashkilot tomonidan belgilanuvchi narhidir. Shartnomaviy joriy narx esa – tanlov savdolari predmetining 
tanlov savdolari natijalariga koʻra belgilanuvchi narhidir.

Bozor munosabatlarida markazlashgan yoki ularga tenglashtirilgan manbalar hisobiga qurilayotgan obyekt-
larning joriy narxlardagi shartnomaviy bahosini belgillash, odatda, tanlov asosida oʻtkaziladigan savdo natijasiga 
asoslanib amalga oshirilishi lozim. Amaliyotda hozirda qurilish obyektlarini tanlov asosida tanlab olishda jami 
obyekt summasini dastlabki narhidan kelib chiqib tanlov oʻtkaziladi. Lekin bunda barcha ishtirokchilar uchun 
pudratchining boshqa xarajatlari bir xil foizda koʻrsatiladi. Tanlov gʻolibiga aylanish uchun ishtirokchilar ish haqi 
miqdori yoki qurilish mollari narhidan pasaytiradi. Natijada qurilish obyektlarida ishchilar oyligi kamayadi yoki 
sifatsiz qurilish mollari xarid qilinadi. Bu esa oʻz-oʻzidan qurilish obyektining sifatiga ta’sirini oʻtkazadi.

X U L O S A  V A  T A K L I F L A R
Budjet tashkilotlarida qurilish-ta’mirlash xarajatlari hisobining bugungi kungacha nazariy asoslari tahlil 

qilin gan, normativ-huquqiy hujjatlar oʻrganilgan, uning mazmun-mohiyatini chuqur anglash maqsadida mahalliy 
va xorijlik olimlar fikrlari har taraflama oʻrganilgan, bir qator ilmiy yondashuvlar umumlashtirilgan holda mualliflik 
ta’rifi shakllantirilgan. Shakllantirilgan mualliflik ta’rifiga tayangan holda qurilish-ta’mirlash xarajatlari hisobi 
boshqa sohalarga oid hisob ishlaridan koʻp jihatlari bilan farqlanishi ochib berilgan.

Budjet tashkilotlarida qurilish-ta’mirlash xarajatlari nima uchun amalga oshirilishi yoritib berilgan,  
Oʻzbekiston Respublikasida oxirgi yillarda amalga oshirilgan qurilish ishlarining davriy oʻzgarishi tahlil qilingan, 
budjet tashkilotlarida qurilish-ta’mirlash ishlarini amalga oshirishda oʻzgacha xususiyatlari va jihatlari koʻrib 
chiqilgan, qurilish-ta’mirlash ish turlari keng yoritib berilgan.

Budjet mablagʻlari hisobidan moliyalashtiradigan bino va inshootlarni mukammal ta’mirlashning shakllan-
tirilgan manzilli roʻyxatlarini tasdiqlovchi organlarning respublika miqyosidagi tuman va shahar miqyosigacha 
boʻlgan boʻgʻinlari yoritib berilgan, qurilish-ta’mirlash ishlarini amalga oshirishning pudrat hamda xoʻjalik usul-
lari keng yoritilgan, qurilish-ta’mirlash xarajatlari auditini tashkil etishda auditorning asosiy vazifalari belgilanib 
berilgan.

Qurilish-ta’mirlash xarajatlari hisobining asosiy yoʻnalishlari ikki xil, ya’ni hujjatlashtirish hamda hisobga 
olish masalalari yoritib berilgan. Qurilish-ta’mirlash xarajatlari hisobida xarajatlarni hujjatlashtirish, baholash, 
hisobini yuritish va hisobotni shakllantirish masalalari yoritib berilgan. Ushbu jarayonlarda ma’lumotlarni toʻplash 
hamda qayta ishlashga kengroq urgʻu berilgan.

Oʻzbekiston Respublikasida me’yoriy-huquqiy hujjatlarning turlari hamda ularning ierarxiyasi oʻrganilgan, 
budjet tashkilotlarida qurilish-ta’mirlash xarajatlari hisobiga doir me’yoriy-huquqiy hujjatlar bilan bogʻliq muam-
molar tahlil qilingan, ishlab chiqilishi va qabul qilinishi lozim boʻlgan me’yoriy-huquqiy hujjatlar taklif qilingan, 
oʻrganilgan va tahlil qilingan muammolarni bartaraf etish yuzasidan ilmiy amaliy takliflar ishlab chiqilgan.

